
Jinnat hazir-e-khidmat hote

”Jab Aap (ya'ni Ghaus-e-Pak) mimbar sharif par tashreef farma hokar =i
kehte to jinnat bhi hazir-e-khidmat hojate.

Maut qareeb hai

”Ba'z log hans rahe hote hain halankeh un ki maut qareeb aa chuki hoti hai.?

Paida hote hi Allah Pak ka zikr

Ghaus-e-Pak «iz2Ui225 ne paida hote hi 74il«t“ kaha.?

'Eid ka din

”Main to jis din is dunya se apna iman salamat le kar gaya mere liye to wohi din 'eid
4

hoga.*
Bure ikhlaq ka 'ilaj
Huzoor Ghaus-e-Pak «iz-iniz5 farmate hain: Bhook piyas bardasht karna aur

raton ko jagna aasan hai magar "bure akhlaq“ ka 'ilaj bohot mushkil hai.®

'[zzat-o-karamat ka taj
Allah Pak ki subh-o-sham farman bardari karte raho jab tum aisa karoge to 'izzat-

o-karamat (ya'ni buzurgi) ka taj tumhare sar par hoga.®

! Piyare Murshid, p. 40

> Ghunyat-al-Talibeen, vol. 1, p. 348
* Al-Hagqaiq fi al-Hadaiq, p. 139

* Faizan-e-Ghaus-e-A'zam, p. 8

* Ghunyat-al-Talibeen (Urdu), p. 687
¢ Al-Fath-al-Rabbani, p. 51

Sachayi ka daman na chhoro

”Allah Pak ki nafarmani nahin karni chahiye aur sachayi ka daman hath se nahin
1

chhorna chahiye.*

'Agqlmand kehne ki wajah

»1

Sarkar-e-Ghaus-e-A'zam «iz«liaes farmate hain: "Aqlmand ko 'aglmand is liye

kaha jata hai ke is ki nazar kaamon ke anjam (ya'ni END) par hoti hai.**

'Ajizi kise kehte hain?

“Ajizi yeh hai ke banda jis se mile us ko apne aap se behtar jane aur yeh soche ke
ho sakta hai is shakhs ka Allah Pak ke yahan martaba mujh se ziyada ho.”

Sab tera hukm manenge!
Mere Peer-o-Murshid Ghaus-e-Pak azzi325 ka irshad: “Jab tu Allah Pak ke hukm

ka paband hojaye ga to tamam kainat tera hukm manegi. ™

Museebat mein gilah shikwah mat kijiye
Sabr yeh hai ke museebat ke waqt Allah Pak ke sath husn-e-adab rakhe (ya'ni gilah

shikwah na kare) aur us ke faislon ke aage sar-e-tasleem kham kar de.’

Teen zaroori cheezen

Musalman ke liye har halat mein yeh teen cheezen zaroori hain:
{1yAllah Pak ke hukm par 'amal karna {2}Us ki mana' ki hui baton se bachna aur
{3}Allah Pak ki riza par raazi rehna.®

! Futuh-al-Ghaib ma' Qala"id-al-Jawahir, p. 44

% Qala'id-il-Jawahir ma' Futuh-al-Ghaib, p. 104
* Qala'id-il-Jawahir ma' Futuh-al-Ghaib, p. 129
* Qalaid-il-Jawahir ma' Futuh-al-Ghaib, p. 26

® Bahjat-al-Asrar, p. 234

¢ Futuh-al-Ghaib (Urdu), p. 17

Baghair mehnat ke to dunya bhi nahin milti to...

Jab yeh fana (ya'ni khatm) hone wali dunya bhi baghair mehnat ke nahin milti to
Jannat jo ke hamesha baqi rehne wali hai woh baghair mehnat ke kaise mile gi? (To
Jannat pane ke liye khoob 'ibadat-o-riyazat kijiye)'

Zindagi ka darwazah
(Aelogo!) Jab tak zindagi ka darwazah khula hai is ko ghaneemat jano (ya'ni Allah Pak
ko 'ibadat karke raazi karlo) kyun ke 'anqareeb yeh darwazah band hone wala hai.?

Thore rizq par raazi raho
Thore rizq par khush reh aur is ko lazim pakar le yahan tak ke tera waqt poora ho

(ya'ni tu faut hojaye) aur phir tujhe is se behtar ki taraf lautaya jaye.’

Khali hath nahin lautaya jata
Bargah-e-Ilahi mein jo koi du'a mangta hai, Allah Kareem is ko khali hath nahin lautata

lihaza teri du'a ka dunya ya aakhirat mein tere liye koi na koi fa'idah zaroor hai.*

Allah Pak ki farman bardari
Allah Pak ki jab tu farman bardari kare ga makhlooq mein makhdoom (ya'ni jis ki
khidmat ki jaye aisa) bana diya jaye ga.’

Mufeed du'aen

Allah Pak se apne pichle gunahon ki mu'afi, aindah gunahon se bachne, achhi tarah
us ki 'ibadat karne, achhi maut aur Anbiyae-Kiram -Civséiac:iz, siddiqeen,

! Al-Fath-al-Rabbani, p. 222

2 Al-Fath-al-Rabbani, p. 29

* Sharh Futuh-al-Ghaib (Urdu), pp. 62-63

* Sharh Futuh-al-Ghaib (Urdu), pp. 460-461
® Al-Fath-al-Rabbani, p. 44

shuhada aur naik bandn se mulaqat ki du'aen manga karo.!

Dhoka khaya

Dunya ki raunaqgen aur aasa'ishen dhoka dene wali hain, jis ne unhen paya dhoka
khaya aur ghafil hua.?

Tauba ke darwaze mein dakhil ho jao!

(Ae logo!) Jitni nekiyan kar sakte ho karo aur tauba ke darwaze ko bhi ghaneemat
jano aur is mein dakhil ho jao (ya'ni tauba karlo) naik logon ke ijtima'at ko bhi
ghaneemat jano.?

Kun ya'ni ho ja

Allah Pak ne apni kisi nazil ki hui kitab mein farmaya: Ae Ibn-e-Adam (ya'ni ae
aadmi!) Main Allah hun mere siwa koi 'ibadat ke la‘iq nahin, main kisi cheez ko
”Kun® kehta hun to woh hojati hai, tu meri farman bardari kar, main tujhe aisa kar

dun ga ke tu kahe ga: ”’Kun“ (ya'ni ho ja) to woh hojaye gi.*

Salamati ke raste
“Ae nadan! Tujhe hukm diya gaya hai ke tu khud ko salamati ke raste par chala aur
salamati ke raste aakhirat aur Allah Pak ki 'ibadat ke raste hain. ™

Shaitan ki barbadi ka sabab
Aelogo! Khud ko hasad se bachao, hasad hi woh buri 'adat hai jis ne shaitan ko tabah-

o-barbad kar diya aur is ko Rahmat-e-Ilahi se door karke jahannami bana diya.®

! Futuh-al-Ghaib, p. 154

% Sharh Futuh-al-Ghaib (Urdu), p. 76
* Al-Fath-al-Rabbani, p. 29

* Futuh-al-Ghaib (Urdu), p. 44

® Futuh-al-Ghaib (Urdu), p. 290

¢ Jila-al-Khawatir, p. 3

Dunya kis ki khidmat karti hai?

Allah Pak ne apni nazil ki hui kisi kitab mein farmaya: Ae dunya! Jo meri ita'at
(ya'ni farman bardari) kare tu us ki khidmat kar aur jo teri khidmat kare tu us ko
ranj-o-museebat mein rakh.!

Dost kaun?

“Tera dost wohi hai jo tujhe bura'i se roke. ™

Asl maal bana le

Aakhirat ko apna asl maal bana le to tu dunya-o-aakhirat mein nafa' uthaye ga.’

! Futuh-al-Ghaib (Urdu), p. 44
% Al-Fath-al-Rabbani, p. 140
* Futuh-al-Ghaib (Urdu), p. 290

